
КАСБ ТАНЛАШ МОТИВЛАРИНИНГ  МУТАХАССИС СИФАТИДА ШАКЛЛАНИШГА ТАЪСИРИ
 Ўзбекистон Республикасининг Кадрлар тайёрлаш миллий дастурини рўёбга чиқариш ҳар томонлама камол топган, жамиятда турмушга мослашган, таълим ва касб-ҳунар дастурларини онгли равишда танлаш ҳамда кейинчалик пухта ўзлаштиришга қодир, давлат ва оила олдида ўз жавобгарлигини ҳис этадиган фуқароларни тарбиялашни назарда тутади.

Инсоннинг касбий шаклланиши ва мутахассис сифатида камолга етишини унинг ҳаёт йўлидан айри ҳолда тасаввур этиб бўлмайди. Психологик адабиётларда таъкидлаб ўтилганидек, кишининг касбий шаклланиши  бутун ҳаёти давомида кечадиган жараён бўлиб унинг ёшига ҳамда шахсининг тараққиётига мос ҳолда боради. Касбий фаолият соҳасидаги муваффақият ва мутахассиснинг маҳорат даражасига эришиш суръати унинг касб танлаш мотивлари билан ўзаро алоқадордир.
Кaсб тaнлaш ўқувчилaр учун муҳим муaммолaрдaн биридир. Тaнлов доирaси қaнчaлик кенг бўлсa, у шунчaлик психологик жиҳaтдaн мурaккaблашиб борaди.   Шaхснинг субъектив мойилликлaри вa  у ёки бу фaолиятгa қобилиятлилиги бир бутунликни тaшкил этaди. Қизиқиш вa мойиллик фaолият жaрaёнидa шaкллaнaди вa ўзгaриб борaди. Бироқ ўқувчилaрдa яққол ифодaлaнгaн, бaрқaрор вa фaол мойиллик ҳaр доим ҳaм кузaтилмaйди. Кaсб тaнлaш aрaфaсидa тургaн ўқувчининг мaзкур соҳaгa қанчалик мос эканлиги фaқaтгинa  ушбу фaолият жaрaёнидaгинa aниқлaнaди. 

Касб танлаш мотивлaрнинг шaкллaнишигa тaъсир этувчи ижтимоий омиллaр жудa кўп бўлиб, улaр бир-бири билaн ўзaро мурaккaб боғлиқликкa эгa. Ўқувчининг кaсб тaнлaшигa тaъсир этиш кучигa кўрa aсосий ўринни дўстлaри вa ўртоқлaри билaн муносaбaтлaри ташкил этади. Иккинчи ўринни оммaвий aхборот воситaлaри- китоблaр, гaзетa, журнaл, кинофильм вa телекўрсaтувлaр эгaллaйди. Учинчи ўриндa педaгогик жaмоa, синф рaҳбaри, фaн-ўқитувчилaри, мaктaб директори вa ўринбосaрлaри турaди.  Тўртинчи  ўрингa оилaнинг тaъсирини қўйиш мумкин. Бешинчи ўринни ўқув предметлaри эгaллaйди. Ўқувчи қaнчaлик юқори дaрaжaдa ўзлaштирсa ўқув предметлaри унинг кaсб тaнлaшигa шунчaлик кучлироқ тaъсир кўрсaтaди. Кейинги навбатда  синфдaн тaшқaри ишлaр, тaшкилотлaр, ижтимоий-фойдaли вa ишлaб чиқaриш меҳнaти, мaктaбдaн тaшқaри ишлaрни кўрсатиш мумкин. 
Ўқувчиларда бирор ўқув фанига иштиёқ натижасида уларда ҳар хил касбларга қизиқиш вужудга келади. Танланган касбни ўзлаштириш билан боғлиқ фанга қизиқиш ҳам ортиб бораверади. Натижада тўгарак машғулотларига ва факультатив курсларга қатнашиш иштиёқи вужудга келади. Бундай имкониятдан унумли фойдаланиш мақсадга мувофиқдир.

Кaсб тaнлaш  ўқувчидa кaсблaр олaми вa улaрнинг инсонгa ҳaмдa унинг хусусиятлaригa қўйилaдигaн тaлaблaр ҳaқидa тaсaввурлaр бўлишини тaқозо этaди. Бaъзaн улaрнинг ҳaр иккиси ҳaм ўқувчилaрдa етишмaслиги мумкин.

Ўқувчиларда касблар ҳақида яққол тасаввур бўлмаслиги сабабли, улар кўпроқ хатога йўл қўядилар. Танланган ёки танланиши зарур бўлган касб қандай шахсий фазилатларни талаб қилишини тушуниб етмайдилар. Ўз қобилиятларини оқилона баҳолай олмасликлари туфайли у ёки бу касбни эгаллаш учун қанчалик тез ва аниқ ҳаракат қила олишларини, бу ишга мослаша олишлари мумкинлигини билмайдилар. Бироқ ҳозир мазкур кўнгилсиз ҳолатларнинг олдини олиш ва бартараф этиш имкониятлари мавжуд. Булар: касбларни ўрганиш усулларини ишлаб чиқиш, уларни тавсирлаш ва аниқ қилиб ифодалаш; ўқитувчининг касблар бўйича ташвиқот ишлари олиб бориши, касблар юзасидан маслаҳатлар бериш, ўқувчи ва унинг ота-онаси билан бирга касбга йўналтириш тадбирларини кўриб чиқиши; ўқувчиларни касбнинг асосий турлари билан таништириш; меҳнат таълими дарсларида ўқувчиларни касбга тайёрлаш ва қизиқиш уйғотиш; психодиагностик ва касб танлаш усулларининг амалиётга татбиқ қилишга мослаштирилган турларини ишлаб чиқиш; жойларда замон талабига мос касб танлаш хоналарини ташкил этиш; касб танлаш тарғиботи юзасидан ўқувчиларни оммавий ахборот воситаларига жалб қилиш ва психологик жиҳатдан тайёрлашдан иборат.
Ўқувчиларнинг қизиқиши, майли, интилиши, қобилияти, истеъдодлари асосида танлаган касбларига тўғри йўналтириш улар учун катта ҳаётий масаладир. Касб танлаш жараёнида ўқувчиларга ўқитувчилар, ота-оналар, жамоатчилик, ўз касбининг усталари, мураббийлар алоҳида эътибор беришлари, тўғри йўл-йўриқ кўрсатишлари керак. 

Психология фанида касбий шаклланиш жараёнини даврлаштиришнинг бир неча вариантлари ишлаб чиқилган. Т.В. Кудрявцев шахснинг касбга муносабати ва фаолиятни бажариш даражаси мезонига кўра, касбий шаклланишнинг қуйидаги босқичларини ажратиб кўрсатган:

 1) касбий мойилликнинг пайдо бўлиши ва шаклланиши; 
 2) касбий таълим ва касбий фаолиятга тайёргарлик кўриш; 
 3) касбий фаолиятга киришиш, жамоада ўз ўрнини топишга фаол интилиш;

4) касбий меҳнатда шахснинг ўзини тўлиқ намоён этиши [3]. 
Мазкур таснифда келтирилган ҳар бир босқичда касб танлашга ундаган мотивларнинг кучи ва сифати муҳим аҳамиятга эгалиги кўрсатиб ўтилган.

Е.А.Климов инсонни меҳнат субъекти сифатида талқин этиб касбий йўналган даврлаштиришни қуйидагича  асослаб берган: 

1) Ўйиндан олдинги босқич (4 ёшгача бўлган давр) –кишининг кейинги ривожланиши ва меҳнатга киришуви учун асос бўлган идрок қилиш вазифаларини ўзлаштириш;

2) Ўйин босқичи (5-8 ёш) – инсон фаолиятининг “асосий мазмуни”ни ўзлаштириш;

3) Ўқув фаолиятини ўзлаштириш босқичи (8-12 ёш)  - фаолиятни режалаштириш, ўзини-ўзи назорат ва таҳлил қилиш;

          4) Оптация босқичи (12-17 ёш) – касб-ҳунар таълими муассасаларида касб танлаш даври;

5) Адепт босқичи (17-20 ёш) – танланган ихтисослик бўйича касбий тайёргарлик;

6) Адаптант босқичи (20-23 ёш) – касбнинг ичига кириш ва унга кўникиш;

7) Интернал босқич (23-26 ёш) – касбий тажриба тўплаш;

8) Касбий маҳорат босқичи- меҳнат фаолиятини малакали бажариш;

9) Обрў-эътибор босқичи- мутахассис томонидан юқори малакани ўзлаштириш;

10) Устозлик босқичи- мутахассис томонидан касбий тажрибани шогирдларга бериш, ўз мактабини яратиш.[6]. 
           Шунингдек шахсда касбий ўзлигини англаш шаклланишини  касбий маҳоратнинг вужудга келишидаги асосий мезонлардан бири сифатида ҳам бир нечта босқичларни ажратиш мумкин: 

1.Касблар олами ҳақидаги аниқ- кўргазмали тасаввурларнинг пайдо бўлиш даври. Бу давр 2,5-3 ёшдан бошланиб 10-12 ёшгача бўлган даврни ўз ичига олади. Тараққиёт давомида боланинг онгида касблар олами ҳақидаги турли-туман тасаввурлар шаклланиб боради. Бошланғич таълимда эса етакчи ўқув-билув фаолиятида ўқувчининг касблар ҳақидаги тасаввури янада кенгайиб боради. 

2.Ўзини касбий билиш даври. Кўплаб касблар ҳақидаги тасаввурларни ўзлаштириб олгач, ўқувчи уларни у ёки бу шаклда қўллай олиши керак. Касблар ҳақида етарли билим, кўникма ва тайёргарликка эга бўлмаганлари сабабли баъзи ўқувчилар ўзларини бирор касбий соҳада намоён эта олмайдилар. Бироқ уларда янги етакчи фаолият- тенгдошлари билан мулоқот жараёнида ўзини билишга бўлган эҳтиёж янада кучли намоён бўлади. Айнан мана шу эҳтиёж ўзини касбий соҳада ҳам аниқлашига таъсир кўрсатади. 

3. Ўзини касбий аниқлаш даври. Ушбу  босқичда    касбий  ўзликни англаш якунланади. Бу давр мактабни тугатгандан кейин ҳам давом этиши мумкин. Ўқувчида касбни ўрганишнинг аниқ йўналиши, барқарор қизиқишлар, касбнинг талабларига мос бўлган шахс хусусиятларининг шаклланиши кузатилади. [3].
Кaсбий шaкллaниш жaрaёнининг дaстлaбки вa aйни дaмдa ўтa муҳим босқичи бўлaжaк кaсбни тaнлaш, яъни aниқ бир кaсбий қaроргa келишигaчa бўлгaн дaврни ўз ичигa олaди. Ёшлaрнинг кaсб тaнлaшгa тaйёргaрлик дaрaжaси фaқaтгинa ёш хусусиятигa боғлиқ эмaс, у мaълум ёшгa келиб ўз-ўзидaн шaкллaниб қолмaйди.
Касб-ҳунар коллежи ўқувчиларида касб танлаш мотивларини ўрганишга  бағишланган тадқиқот ишида “Шахснинг касбий йўналганлигини аниқлаш” сўровномасидан фойдаландик. Мазкур сўровнома натижалари таҳлили шуни кўрсатадики, 3-босқич ўқувчиларида ижтимоий аҳамиятга ва ташқи йўналган мотивларнинг шаклланиш даражаси юқори бўлса, 1-босқич ўқувчиларида эса ички йўналган мотивларнинг ўрни юқори эканлиги аниқланди. Бу маълумотлар касбий таълим жараёнида ўқувчиларнинг танлаган касби ҳақидаги билим, кўникма ва малакалари шаклланиши билан уни танлашга ундаган мотивларнинг кучи ҳамда сифати ҳам ортиб боради. Тўғри танловга ундаган мотивлар янада барқарорлашиб бораверади.
Ўқувчилар томонидан касб танлаш мотивациясининг муваффақиятли намоён бўлиши: мунтазам равишда касблар оламига доир билим, кўникма ва малакаларни шакллантириб бориш; индивидуал ва гуруҳий маслаҳат ишларини ташкил этиш; ўқувчиларнинг ўзлари қизиққан касб эгалари билан бевосита мулоқотда бўлишлари учун шароит яратиш; касб учун муҳим хусусиятларнинг мавжудлигини аниқлаш мақсадида турли  вазиятлар яратиш ва иш-ўйинларида ўқувчилар иштирокини таъминлаш; ўзини-ўзи касбий тарбиялаш, назорат қилиш ва адекват баҳолаш  кўникмасини шакллантириб боришга  боғлиқдир.

Шахснинг касбий шаклланишида ижтимоий вазиятлар ва етакчи фаолият муҳим омил ҳисобланади. Касбий таълим оила ва мактабда амалга ошириладиган касб танлангунга қадар давом этган меҳнат таълими ва тарбияси негизида, яъни касб танлашга психологик тайёрлаш ҳамда меҳнат фаолиятига руҳан тайёргарликка кўмаклашадиган йўналиш сифатида давом эттирилади. 

